
				এই পাতাটির মুদ্রণ সংশোধন করা প্রয়োজন। 
অষ্টাদশ পরিচ্ছেদ Sసెపా
জেমসেটুজি বলিলেন, “আপনার বিশ্বাস করা উচিত যাহার এতদূর অগ্রসর হইয়াছে, আইনের চক্ষে তাহার। অনায়াসে ধূলি নিক্ষেপ করিতে পারে। আইনকে ফাকি দিতে না পারিলে অসাধু উপায়ে ধনবান হওয়া যায় না ।”
ডাক্তার লালুভাই এতক্ষণ চুপ করিয়| সকল কথা শুনিতেছিলেন, তিনি সাপুরজিকে বলিলেন, “আপনি কথাটা ঠিক বুঝিতে পারিতেছেন ন। আমরা যে কারবার খুলিব তাহার সেয়ারগুলি জেমসেটুজি সাহেবের মক্কেলরাই যাহাতে ক্রয় করেন, তাহার বন্দোবস্ত করিতে হইবে ; সাধারণে যাহতে সেয়ার ক্রয় করিতে ন আসে, তাহার ব্যবস্থা করিতে হইবে । যখন এই কারবারের অনুষ্ঠানপত্র ও নিয়মাবলী প্রস্তুত হইবে, তখন সকল কথাই বুঝিতে পারিবেন। জাল গুটাইবার সময় জেমসেটুজি তাহার মক্কেলদের বলিবেন, ‘কারবার ফেল হইয়াছে, সুতরাং তোমাদের সেয়ারের টাকা ফেরত দিবার সম্ভাবনা নাই ; আমাদের খালাস দাও।”—জেমসেটজির কোনও মক্কেলের এত সাহস নাই যে,মূলধন নষ্ট হইয়াছে শুনিয়া তাহাকে নালিশের ভয় দেখাইবে।” সাপুরজি জেমসেটুজিকে জিজ্ঞাসা করিলেন, “আপনি কি বলিতে পারেন একথা সম্পূর্ণ সত্য ? আপনার মক্কেলের। এভাবে ক্ষতিগ্রস্ত হইয়াও কোনরূপ প্রতীকারের চেষ্টা করিবে না ?”
জেমসেটুজি এ প্রশ্নের কোন উত্তর না দিয়া দেরাজের ভিতর হইতে একখানি খাতা খুলিয়া বলিলেন, “আমি একে একে আপনার নিকট আড়াই শত লোকের নাম পাঠ করিতে পারি, যাহারা প্রত্যেকে অন্ততঃ পাচ হাজার টাকার সেয়ার ক্রয় করিবে।—প্রথম নাম, মিঃ বি,—ইনি

